
Ana pogos 
nap̃a P̃ap̃agena 
Nasitom̃alen 
Natamaliaena nene 
pere ke ga wa, legiena 
orai sike ga wa, ana 
imimi memio Yesu mepa tol si 
narin pulkumali nap̃ani Petani. 
Ana mepa makate si e 
um̃a m̃ana ne naga nap̃a 
Yesu kilamalia sina ga pe 
piavi re poli, nap̃a Lasaros. 



Ana vinena 
ne Lasaros 
tap̃ena nap̃a 
Maria, naga m̃ena 
sum̃a ga, naga kus 
pupia pias na ponotaninu 
pimi, ponotaninu nene apio 
asape nat, naga ponotaninu tai 
nap̃a kana maran kilavaru 
pa metava pap̃isi. Ana 
kus pimi lavis pu Yesu, taronia 
miyumuvan la Yesu ea. P̃isi na Maria 
tar pupia viluna piavi nene, miyumuvan 
sina ga la Yesu, ana pe piavi re poli, ponotaninu nap̃a 
ne ponos miyere make loyum̃a e nap̃a asike e ne. 



Ana Sutas nae Kariot, nap̃a naga m̃ena pe nalogena na 
lualima taaga pa lua tai, naga sitom ke pa rui nap̃a 
yoko wilwilinwan Yesu, p̃isi na pa 
pisu p̃arin yar wa lala.
 



Ana pogos nap̃a amloge yoko naga kila kiela mrapa na 
tarwan vinaunen Yesu, akekaran pap̃isi, apisaar pania, 
asape “!E po pap̃isi ne! Visae oiila 
imimi ve sanene, yoko mela 
narin nalaena tai van ko 
vanonia.” Ana e pogos nene, 
Sutas siar kale ke pulmas tai 
yoko kilia ligan Yesu 
va e liman yaru 
wa la nene. 



Ana nalogena lala apa akila sa 
nap̃a naga pisa, ana la akila ruru 
suri lala na p̃ap̃agena nene. Ana 
pogos nap̃a la asum̃a akinana ke ga 
wa, Yesu mla kilaparavi tai, pisa 
potena pa Ntewa vanonia, ana naga 
kawe wowaia, kian pa kiena 
nalologena lala, pisa pisape “Amiu 
alavia, akania. Nanene na 
pe tasneu.”
 



A siraunia, mla piala na kuruta 
namunena, ana pisa potena pa 
Ntewa vanonia, ana kian pa pan la, 
naga pisa pisape “Amiu punu ga 
amunpae ga e piala nini, vanon nap̃a 
nanene na tau nene, nap̃a vena kila 
naviranarena kiena ne Ntewa sum̃alu 
m̃arera, a vena lau vanon naviewoena 
na mlamulena viowa kiena ne 
yaru lala ve moki.”



Ana Yesu pis amio Saemon Pita, sape “Ake Saemon, 
ovisuar ruru ko. Yermare sinen kar amiu, sinenan sape 
kila kare amiu vap̃isi, ana Ntewa tam̃an rui sape yoko 
naga kilali amiu ve tokak ga, kilia lip̃ere nap̃a po vetan 
nap̃a piowa. Ana in na nemlenwo amiu ke rui, in na 
nom̃areran ko ke e kiau leniena nesape visae ko na ve 
sanape, ana yoko kiom̃a 
naviawaena tap̃atete 
loru makea.” 



“A siraunia visae ko na oim owo ruru sina, owasup̃e ko 
oimi, yoko ko na oim ove yar tai nap̃a silaga okila 
womla lala aviawa m̃arera manene laa sane.” Ana Pita 
pisatam̃e Yesu, sape “Sup̃e, visae akoven ko ova e 
yum̃a nakoaena, yoko in na nemio ko woga ga. Pona 
akila m̃a van ko vano-o ova otol marena, ana in m̃ena 
nekekaran ga nap̃a 
italua.”



Ana Yesu pisa pania, sape “Pita, nevisa sur na lelaga 
van ko, sane yemalo ga nini, ve lakaporo kokoreko re 
wa, yoko ovisa kotalia inu yam ve telu, ovisave ko na 
omninue in nena ga.” 



Ana siraunia, Yesu amio 
kiena nalogena lala apa e 
yo tai, kiena kia Ketsemani. 
Ana naga pisa pan la, 
pisape “Amiu atom̃a e 
nene sumo wa, ana in na 
neva laa perina sane, vena 
nelen re yam ve plas ga.”
“Ko na okilia okila sur punu 
ga, ana nepiun tan ko vena 
okuslua piala naloge viowaena 
nene vetan inu, vena in na ve 
nemun re ea. Ana ko na ve 
okila re sa nap̃a na sinenanena 
kiau, ana okila ga sa nap̃a kiom̃a 
nasinenanena.” 



La nap̃a yerkawa kiena ne yar wa lala amio Varasi la 
amiila la, la nanene na p̃egas na mara nae Rom tai, 
amio p̃egas na yar na kiravawoen Yum̃a Wa lala. Ana 
amial ke apimi amio kapi vivaga lala, amio 
kiela sur na mara lala. Ana Yesu pe 
pisatam̃e re poli wa, ana nalogena 
tai sum̃alu, p̃erelua kiena playu 
na mara, mligan pan tai tea, 
nap̃a naga yar kiena ne p̃arin 
yar wa, ana tetereria ga, 
telua kiligana na p̃amarua pano. 
Ana Yesu pis pania, sape “!E 
toko! Ita ve tekila re si 
sanene van la.” Ana naga tol si 
lelen kiligana yar nene, kila ruru sina. 



Ana atarar Yesu, ap̃ere p̃asup̃e amio la apano, apa 
loyum̃a e kove kiena ne p̃arin yar wa. Ana Pita m̃ena 
mial tapolou ga taveve la e pogos nene, pe pa re 
lavisin la poli. Ana pogos 
nap̃a apim loyum̃a e kove 
nene, lap̃asa apa akila 
kapi pivaga vena 
ategania, ana Pita 
m̃ena pa totano 
amio la. 



Pita pisatam̃e sanene, 
ana lala yar tai nap̃a 
asum̃al asike ne, naga 
pe yar tai na yum̃aena 
kiena ne P̃arin Yar Wa, 
nap̃a naga pe namratava tai 
puna ne naga nap̃a Pita telua 
kiligana komp̃asa. Ana naga 
m̃areran manene laa sane 
naviunen si tan Pita, sape “?Ko 
na pe ope kiena re poli yo, ana in na 
nesitom sane nepisu ko amio naga 
gare pun purolip la rui?” 
 



Ana Pita pisalup̃ar m̃arera 
sina, piro yam telun narui sape 
pe kilia re Yesu poli, ana e 
nena e aora nene, amloge 
lakaporo kokoreko. Ana Pita 
mloge piowa pap̃isi, pa vanua, 
tagi na tagi. 



Ana li na kumali kiena ne le Yu lala, 
amloge pa visena kiena Yesu rui, 
ana asum̃alu akuspran la e pupia 
p̃egas tai, ap̃ure Yesu pa sum̃al se 
marana ne P̃aelat e kiena lele 
nalip̃ereena. P̃aelat 
miyagogon pae kiela 
visena, ana piun tan 
Yesu, sape “Ko towe 
ovisali kiom̃a.” 



“?Lelaga kemua nap̃a ko ope p̃arin sup̃e 
kiena ne le Yu lala, pona peraga?” 
Ana Yesu pisatam̃ea, sape “Naga ke 
narui, nane opisa ne.” Ana P̃aelat 
yepen mavi, naga sinenan sape Yesu 
na molue koren ga sa 
ga ne va si vanua, ana 
kilali nap̃a pis sina ga pan la. 

Ana la ato ga metavania, apionia 
asape “!Osuaria, osuar e laki 
torovia!” 



Pogos nap̃a P̃aelat pisu am̃arera laa 
sanene, p̃isi na naga tam̃an ga Yesu 
pan la narui, mligan naga e limala vena 
asuar e laki torovia, sa ga nap̃a la 
sinelania. P̃aelat mligan Yesu e limala, 
p̃isi na ap̃urelua naga pano. Pogos 
nap̃a apa ke narui, akila nap̃a Yesu kus 
ke sina ga kiena lak torovia, ana la 
asumonia apa atol narin kunus nap̃a 
kana kilavaru ne sane puriu 
na p̃arin yaru, nap̃a 
apio e visena nae 
Epru, Kolkota.



E yo ne nanene narui asuar Yesu e laki 
torovia, amio m̃ena yar la lua, tai e lepas 
komp̃asia, a tai e lepas komp̃asia, a 
naga mon ga likan lalua. 



Ana siraunia, kulmrae nap̃a telan m̃eke loyum̃a e Yum̃a 
Wa m̃ana Ntewa, nap̃a kilawo yo wa nap̃a pe yo wa 
pap̃isi, naga purp̃a lepas lua. Ana e pogos nene, Yesu 
pio maro sape “Ata, neligan ninuu e 
lumom̃a.” Pio sanene narui, ana 
p̃ere maron kiena yalua 
marp̃an top. 



Ana legiena na Praere, naga pe legiena 
na kilaruruen sur la punu ga sum̃ate 
Legiena Wa peni, ana pogos 
nap̃a lavis mrae vito tano, 
yaru tai nae Aramatia, 
kiena ki Yosop, naga 
pe marau re poli, kila 
kiena sitomena 
m̃arera po, pa sum̃alu se marana 

ne P̃aelat, piun tania 
sape kus tasnena ne 

Yesu. 



Naga m̃arera pan pap̃isi nakilaen ve 
sanene, komin naga pe pupia yar 
tai na kansel kiena ne le Yu 
lala, nap̃a yar la akilia ruru 
naga po, pe yar m̃ena tai 
nap̃a sinenan ke 
navesup̃enena kiena 
ne Ntewa naga vim. 
Ana Yosop temare 
             ga m̃ana 

puluve viu tai p̃isi ga na 
wa, pa pul kulmrae nowo 

tai, pa akuslua tasnena ne 
Yesu petan laki torovia, 
amluluwoia ana la apa 
amligan m̃eke e m̃ana 
puluve nap̃ane. Ana 

amelilivin pupia kilavaru 
pimi mono pulusia, ana la 

ap̃asup̃e la si apano. 



Ana suri la nene la apimi kakate e 
legiena na kilaen suri la punu ga su 
ruruia sum̃ate Legiena 
Wa. Ana e legiena tap̃ena, 
nap̃a sane Legiena Wa 
nene narui, yerkawa 
kiena ne yaru wa lala 
amio Varasi lala la 
apa asum̃alu ase 
               marana 
                  ne 

                        P̃aelat, ana la apisa apisape . . . 



. . . “Mesape mevisa ga van ko, P̃aelat, 
nap̃a imimi mesitom̃al ke visena 
kiena ne yaru na 
visokanena nene na wa, 
nap̃a pogos nap̃a naga 
mali ke ga wa, naga 
sum̃a pisaar pisape 
‘Siraun legiena ve 
telu, p̃isi na nemali 
                ke sina 
                   ga.’”



Ana la apano, amligan pilu tai e kilavaru 
nap̃a mono ke puluve nene, nap̃a 
visae yaru tai melilivin 
kilavaru nene, p̃isi na pilu 
nene worovia, ana p̃isi na 
akilia avisu kilalea. Ana 
la amligan m̃ena li na 
mara lala asum̃a 
akirakirava e 
               puluve   
                nene.



Ana pogos nap̃a Legiena Wa p̃arovia, 
ana e legiena na siraunia, nap̃a 
legiena p̃esia na wik, pogos 
nap̃a mrae p̃arpoyo, ana 
Maria nae Maktala amio 
Maria tap̃ena nene, 
lalua apanon asape 
avisuli puluve nene.
Lalua apano atol 
              yo nene, 
                 ana

pupia yemninu 
veraga, vanon nap̃a 

navisi kiena ne Ntewa 
tai mligan ma e peni, 

pitomi tano melilivin lua 
kilavaru nene, ana pa 
teke metava e wosia.



Ana marana pilavila pap̃isi, a m̃ana 
kulsota merarava ruru po, nap̃a 
miyuwowo na miyuwowo ruru 
po, ana pogos nap̃a li na 
mara lala la apisuia, la 
amarau pano pano-o 
amarmarlula asike 
ea. 



Ana navisi nene pisi pan sira la lua 
nene, pisa pisape “Marauen toko. 
Nekilia m̃a nap̃a amiu lua 
apimin ke Yesu, nap̃a asuar 
naga e laki torovia, ana 
naga pe mon re si e 
nini poli, naga mali 
sina, sum̃alu rui, sa 
nap̃a naga pisaar 
                sumo. 

Amiu lua aimi avisuia 
e nap̃a tasnena 

momalio m̃enea.”



Ana lalua akoskosin nap̃a lalua amolue e 
puluve, lalua apano. Lalua apano na, sa 
nap̃a lalua amarau ke ga wa ana 
lalua amloge sane akekara m̃ena 
ga pap̃isi. Ana lalua akiriri apano 
vena avisawal lologena nene va 
kiena nalogena lala, ana lalua 
apa m̃a sane, ana lalua 
apitawe 
Yesu. 



Lalua amilan kare naga pap̃isi, ana naga 
pisi pan lalua, pisa pisape “Pokolulagi.” 
Ana lalua apa akinai tano e naga, 
lalua atarar lana, lalua amlotun 
naga.



A siraun sina, Yesu m̃alivin kiena nalogena la lualima 
taaga pa taaga, e pogos tai nap̃a atotanon ke 

kinanena. Ana naga pisli m̃a pan la, komin nap̃a pe 
ap̃asine ruru re naga poli, komin sinela la m̃arera 

pap̃isi, kila na la pe amlelaga re e visena kiena ne la 
nap̃a akirawal naga mali si rui. Ana pogos nap̃a kieta 

Sup̃e Yesu pisa pa visena la nene pan la, Ntewa 
p̃urelua si naga pa ma e peni, mligan naga totano e 

lepas na p̃amarua puna.

Yesu pisa 
      sanene komin 
      Ntewa sinen si 
yeririna na yomarava la nini keviu pap̃isi, 

ana tam̃an narina nowo nene, nap̃a 
naga taaga ga pe kiena, pitomi mare 
wo ita, ana yar ai nap̃a lelaga e naga 

tap̃atete kovio, yoko tol malena 
                wo nap̃a ve uro re 
                     pogos tai.



Rom 3:23 
komin yar make ga amlamla piowa, pe ta re poli nap̃a 
kiena malena mesmesu va torokin nap̃a tol malena wo 

nap̃a Ntewa sinenania. 

Rom 6:23 
Wulena nap̃a mlamulena viowa kila yar waria, nane 

marena nap̃a ve uro re, ana kieta Sup̃e Yesu Kristo kila 
nap̃a towar malena nap̃a ve uro re, nap̃a pe topul re poli, 
ana pe nalaena tai nap̃a Ntewa mla korenan ga pimi pan 

ita.

 Le Yu Lala 9:27 
E lepas nap̃a ita yeririna lala, Ntewa kila sape temal e 
yomarava nini, ana yoko tokovio ea p̃isi na temal sina 

vena teva e nalip̃ereena,



Episas 2:8,9 
Ntewa naga tamalia amiu e ga e kiena lemamiena, vanon 
nap̃a apiawa e naga. Suri nene naga pe pimi m̃alivi re e 
kiamiu yum̃aena wo lap̃as poli, peraga, Ntewa naga mla 

korenan ga pan amiu. Ana nanene naga pe suri re tai 
nap̃a yaru kilia yum̃ae vanon poli, komin visae ve sanene, 
p̃isi na towarwar itan vap̃isi, tevis vilavenia, tevisave “O 

inu, in ga netamalia in e kiau yum̃aena.”

Rom 10:9,10 
A ko ai nap̃a olelaga e Yesu Kristo e losinem̃a, ovisave 
Ntewa naga kila naga mal si petan marena, a okekaran 

nap̃a ovisawal e yo metava ovisave omla Yesu pe kiom̃a 
Sup̃e, yoko otol malena. Nanene komin nap̃a visae yar 

nap̃a lelaga e losinena visave Yesu naga mal sina petan 
marena, a visawal e yo metava visave Yesu naga pe kiena 
Sup̃e, yoko Ntewa ve la re si nakoaena vania komin kiena 

mlamulena viowa lala, yoko tamalia naga.



Yoane 3:16,17 
Yesu pisa sanene komin Ntewa sinen si yeririna na 

yomarava la nini keviu pap̃isi, ana tam̃an narina nowo 
nene, nap̃a naga taaga ga pe kiena, pitomi mare wo ita, 
ana yar ai nap̃a lelaga e naga tap̃atete kovio, yoko tol 

malena wo nap̃a ve uro re pogos tai. ?Ana vanon ya ne 
Ntewa mligan narina nene pitomi tanon yomarava nini? Pe 
mligan re pitomi vena nalip̃ereen yeririna na yomarava nini 

poli, ana mligan pitomi vena tam̃an kiena malena vena 
tamalia itaena. 



1 Yoane 5:11-13 
Ana visena la nap̃a monar tesum̃al m̃arera e silaga, sa 

nene, asape: Ntewa mla malena nap̃a ve uro re pogos tai 
pan ita, ana purp̃es nen malena nene na pe Narina ga.

Yar nap̃a narina ne Ntewa teke e kiena malena, naga tol 
pa malena rui, ana nap̃a narina ne Ntewa pe to re e kiena 
malena poli, naga pe tol re malena poli wa. Nesiri ke m̃aki 
nini pan amiu nap̃a amlelaga pa e kia kiena ne narina ne 
Ntewa rui, vena iila amiuena ve kiamiu sitomena ve veve 

lua re, vena akilia ruru sane atol pa malena 
nap̃a ve uro re.



Matiu 26-28; Luk 22-24; Yoane 13-21 

Storyline by: Edward D. Hughes

Illustrated by: Janie Forest
and Alastair Paterson

Adapted by: Lyn Doerksen

©2026 Bible for Children, Inc.
www.M1914.org       www.bibleforchildren.org

Lewo NT (lww) © 2016, Wycliffe Bible Translators, Inc. All 
rights reserved. 

https://live.bible.is/bible/LWWWBT/MAT/1

https://live.bible.is/bible/LWWWBT/MAT/1
https://live.bible.is/bible/LWWWBT/MAT/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30
	Slide Number 31
	Slide Number 32
	Slide Number 33
	Slide Number 34
	Slide Number 35
	Slide Number 36
	Slide Number 37

